
 

 

 

ᑐᓴᒐᒃᓴᖅ 

ᑐᓴᖅᑕᐅᑲᐅᑎᒋᒋᐊᓕᒃ 

 

ᕿᑭᖅᑖᓗᖕᒥᑦ ᑐᒃᑐᓕᐊᕈᓐᓇᖅᓯᑎᑕᐅᒃᑲᓐᓂᖅᑐᑦ 

ᑭᒡᓕᖃᖅᑎᑕᐅᓗᑎᑦ 

 

ᐃᖃᓗᐃᑦ, ᓄᓇᕗᑦ (ᐊᒡᒌᓯ 26, 2015) –ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᔮᓂ ᒪᐃᒃ ᐊᖏᖅᓯᕗᖅ ᓄᓇᕗᒥᑦ 

ᐆᒪᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐃᓱᒪᒃᓴᖅᓯᐅᖅᓯᒪᕗᑦ ᑲᑎᓪᓗᒋᑦ ᑐᒃᑐᑐᓐᓇᖅᓯᑕᐅᕗᑦ 250−ᓂᒃ 

ᐊᖑᓴᓪᓗᕐᓂᒃ ᕿᑭᒃᑖᓗᖕᒧᑦ ᑐᓂᔭᐅᓯᒪᔪᑦ ᑐᒃᑐᑦ ᐃᓚᖏᑦ ᑲᑎᖢᒋᑦ, ᐊᑐᓕᑲᐅᑎᒋᔪᖅ. ᕿᑭᖅᑖᓗᖕᒥᑦ 

ᐆᒪᔪᓕᕆᔨᕐᔪᐊᒃᑯᑦ ᑲᒪᒋᔭᖃᖅᐳᑦ ᐋᖅᑭᒃᓱᐃᓂᖏᓐᓂᑦ ᓯᐊᒻᒪᒃᑕᐅᓂᖏᓐᓂᑦ ᑐᒃᑐᑕᐅᔪᓐᓇᖅᑐᓂᑦ ᓄᓇᓕᖕᓂᑦ 

ᐊᖑᓇᓱᒃᑐᑎᓕᕆᔨᒃᑯᓐᓂ ᑕᒪᑐᒧᖓ ᐱᔭᐅᔪᓐᓇᖅᑐᓄᑦ. 

“ᖃᔅᓯᓇᐅᓯᒪᕐᔪᐊᖅᐳᑦ ᑐᒃᑐᑦ ᐊᐅᖕᓇᖓᑕ ᕿᑭᖅᑖᓗᖕᒥᑦ, ᑐᒃᑐᓕᐊᕐᓂᕐᒧᓪᓗ ᐃᓱᒫᓗᑕᐅᕗᖅ 

ᓴᐳᒻᒥᓕᑐᐃᓐᓇᕆᐊᖃᕐᒪᑕ,” ᐅᖃᖅᐳᖅ ᒥᓂᔅᑕ ᔮᓂ ᒪᐃᒃ. “ᒥᒃᖠᒋᐊᓕᑐᐃᓐᓇᕆᐊᖃᖅᑎᓪᓗᒋᑦ ᐃᓱᒫᓗᑕᐅᕗᖅ 

ᑐᒃᑐᑐᓐᓇᕐᓂᖅ ᐊᐅᖕᓇᖓᑕ ᕿᑭᖅᑖᓘᑉ, ᐃᓱᒪᒃᓴᖅᓯᐅᕆᑎᓐᓇᓱᐊᓪᓚᕆᒃᐸᕗᑦ ᕿᑭᖅᑖᓗᖕᒥᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑐᒃᑐᑐᓐᓇᖅᓯᑎᑕᐅᓇᓱᒃᖢᑎᒃ ᐅᓄᕐᓂᖅᓴᑦ ᐱᔪᓐᓇᖅᑕᐅᔪᑦ, ᑕᒪᒃᑭᖏᓪᓗᒋᑦ, ᑭᓯᐊᓂᒃ ᕿᑎᕈᔪᐊᓂᒃ 

ᓂᒋᐊᑕᓗ ᕿᑭᖅᑖᓘᑉ.”  

ᐅᑭᒃᓵᖑᓂᐊᖅᑐᖅ, ᐊᕙᑎᓕᕆᔨᒃᑯᑦ ᖃᐅᔨᓴᕐᓂᐊᖅᐳᑦ ᖃᐅᔨᓴᖅᑎᑦᑎᓗᑎᒃ ᕿᑭᒃᑖᓗᖕᒥᑦ ᑐᒃᑐᑦ ᐅᓪᓗᒥᒨᖓᔪᓂᒃ 

ᑐᓴᖅᑎᑦᑎᓇᓱᐊᕐᓗᑎᒃ ᐊᕐᓇᓗᑦ ᓄᕋᖃᖅᑐᑦ ᐳᓴᑦᖏᓐᓂᒃ, ᑕᒪᒃᑭᑦ ᓇᓗᓇᐃᖅᑕᐅᔪᓐᓇᕐᓂᐊᕐᒪᑕ. 

ᖃᐅᔨᓴᖅᑕᐅᓂᐊᖅᑐᖅ ᐊᖏᖅᑕᐅᓯᒪᕗᖅ ᐊᑐᐃᓐᓇᐅᓗᑎᒃ ᓄᙳᐊᓂᒃ ᐅᑭᐊᒃᓵᖑᓂᐊᖅᑐᖅ. ᐅᓪᓗᒥᐅᔪᖅ, 

ᑭᒡᒐᖅᑐᖅᑐᓕᒫᑦ ᕿᒥᕐᕈᔪᓐᓇᕐᓂᐊᖅᐳᑦ ᐊᒻᒪ ᐃᓱᒪᒋᔭᐅᓗᓂ ᓇᐃᓴᐃᓂᐊᕐᓂᕆᔭᖏᑦ ᐊᖑᓴᓪᓗᕐᓂᒃ 

ᓈᒻᒪᐃᓐᓇᖁᓗᒍ, ᐊᓯᖏᓪᓗ ᐊᐅᓚᑦᑎᔭᕆᐊᖃᑐᐃᓐᓇᕆᐊᓖᑦ ᖃᓄᐃᖏᒃᑲᓗᐊᕐᒪᖔᑕ ᐊᒻᒪ ᐊᐅᓚᑕᐅᔪᓐᓇᕐᓗᑎᒃ 

ᐱᕈᐸᓪᓕᐊᓂᖓ ᑐᒃᑐᑦ ᕿᑭᖅᑖᓗᖕᒥᑦ ᖃᔅᓯᐅᓂᕆᔭᖏᑦ.  

“ᑐᒃᑐᑦ ᓂᕿᓪᓚᕆᒋᔭᐅᕗᖅ ᐃᓚᒋᒐᓚᖕᓄᑦ ᐃᓱᒪᓕᐅᕆᔭᐅᔪᓪᓗ ᐊᐅᓚᑕᐅᑦᑎᐊᕆᐊᓖᑦ ᖃᔅᓯᐅᓂᖏᑦ 

ᐃᓅᖃᑎᑦᑎᓄᑦ ᐱᔭᕆᐊᖃᖅᑕᖏᓐᓂᒃ ᐊᒻᒪ ᐆᒪᔪᓕᕆᓂᕐᒧᑦ ᓴᐳᒻᒥᒃᖠᓂᖅ, ᖃᐅᔨᒪᐃᓐᓇᕐᓂᐊᕐᓗᑎᒃ 

ᖃᐅᔨᓴᖅᑕᐅᑲᓐᓂᕐᓗᑎᒡᓗ ᖃᓄᐃᓕᕐᓂᕆᔭᖏᓄᑦ,” ᐅᖃᖅᐳᖅ ᒥᓂᔅᑕ ᒪᐃᒃ. 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2015-NR21 

ᓄᓇᕗᒥᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᑕᖏᑦ ᒪᓕᒃᐳᑦ ᐋᔩᖃᑎᒌᕐᔪᐊᖅᓯᒪᓪᓗᑎᒃ 

ᓇᖕᒥᓂᖃᑎᐅᖃᑕᐅᔪᓂᒃ ᐊᒻᒪ ᐊᐅᓚᑦᑎᖃᑕᐅᔪᓂᒃ ᑲᑐᔾᔨᖃᑎᒌᖕᓂᒃ, ᒪᓕᒃᑐᐃᓐᓇᐅᓗᑎᒃ ᖃᐅᔨᓴᖅᑐᓕᕆᓂᕐᒧᑦ 

ᓇᓗᓇᐃᖅᑕᐅᔪᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑭᒃᑯᑐᐃᓐᓇᕐᓄᑦ ᑲᑎᒪᑎᑦᑎᓛᖅᑐᑦ ᐃᖃᓗᖕᓂᑦ ᒫᔾᔨ 2015-

ᖑᓕᖅᐸᑦ.  

ᓄᖃᖓᑎᑕᐅᓚᐅᑲᓐᓂᖓ ᔭᓐᓄᐊᕆ 1, 2015−ᖑᕋᓱᖕᓂᖓᓂᒃ, ᑭᐅᔭᐅᔪᑦ ᐃᓱᒫᓗᑎᒃ ᐊᖑᓇᓱᒃᑎᓄᑦ 

ᕿᑭᖅᑖᓗᖕᒥᑦ ᑐᒃᑐᑦ ᖃᔅᓯᓐᓇᐅᓗᐊᓕᕐᓂᖓᓂᒃ. ᑖᓐᓇ ᐃᓱᓕᒪᓕᐅᕆᔭᐅᔪᖅ ᕿᒥᕐᕈᔭᐅᓛᖅᑐᖅ ᓄᑖᖅ 

ᖃᐅᔨᓴᖅᑕᐅᔭᕇᖅᓯᒪᓕᖅᑎᓪᓗᖑ ᑲᔪᓯᑎᓪᓗᒍ ᐅᑐᑉᐱᕆᐅᓛᖅᑐᒥᒃ. 

 

### 

 

ᐱᕙᓪᐊᔪᓕᕆᔨ: 

ᑖᓂᐊ ᓯᐅᕗᓚᓐ 

ᐊᐅᓚᑦᑎᔨ ᑐᓴᒪᐅᔪᓕᕆᓂᕐᒧᑦ, ᐃᓕᓐᓂᐊᑐᓕᕆᓂᕐᒧᑦ ᐱᔨᑦᑎᕐᓂᕐᒧᓪᓗ 

ᐊᕙᑎᓕᕆᔨᒃᑯᑦ 

867-975-7761 
tsilverland@gov.nu.ca 

